
Fundargerð 

 
34. fundur Skólanefndar Grímsnes- og Grafningshrepps var haldinn í stjórnsýsluhúsinu á 
Borg, 12.október 2026 kl. 10:00 
 
Fundinn sátu: 
Pétur Thomsen, formaður, fulltrúi sveitarstjórnar. 
Jóna Björg Jónsdóttir, fulltrúi sveitarstjórnar. 
Anna Margrét Sigurðardóttir, fulltrúi sveitarstjórnar. 
Fjóla Kristinsdóttir sveitarstjóri.  
Bryndís Eðvarðsdóttir, fulltrúi foreldra.  
Sædís Harðardóttir, fulltrúi kennara. 
Sigríður Þorbjörnsdóttir, skólastjóri. 
Emilía Lilja R. Gilbertsdóttir, aðstoðarleikskólastjóri. 
Ragna Björndsóttir, deildarstjóri aðstoðargrunnskólastjóri. 
 
Fundargerðin var rituð í tölvu og hana ritaði Jóna Björg Jónsdóttir. 
 

1. Erindisbréf nefndarinnar  
Erindisbréf lagt fyrir, skólanefnd ætlar að halda áfram umræðu um 
erindisbréfið á næsta fundi. 
 

2. Yfirlit yfir skólastarfið og starfsmannamál 
Pétur Thomsen og Sigríður Þorbjörnsdóttir staðgengill skólastjóra fóru yfir 
stöðu starfsmannamála. Bæði skólastjóri og aðstoðar grunnskólastjóri eru í 
veikindaleyfi. Sigríður er staðgengill skólastjóra,  Emilía er staðgengill 
aðstoðarleikskólastjóra og Ragna er staðgengill aðstoðargrunnskólastjóra. 
Búið er að manna allar stöður og  skólastarfið gengur vel. Fjóla kynnti að 
unnið er að óháðri úttekt á starfsmannamálum.  
Skólanefnd lýsir yfir ánægju sinni yfir því hvað brugðist var vel við stöðunni 
sem upp var komin og þakkar starfsfólki skólans og þeim Sigríði, Emilíu og 
Rögnu fyrir að hafa hlaupið í skörðin. 
 

3. Innra mats skýrslur leik- og grunnskóla 
Umræða um innra mats skýrslur leik- og grunnskóla. Skólanefnd lýsir ánægju 
sinni með að skýrslan sé komin og hvetur stjórnendur til að fylgja vel eftir 
umbótaáætluninni.  
Skólanefnd bendir hinsvegar á að þessar niðurstöður hefðu átt að koma fyrir 
skólanefnd síðastliðið vor.  

4. Erindi varðandi vinnutímastyttingu 

Kennarar grunnskóladeildar óska eftir því að fyrirkomulag vinnutímastyttingar 
kennara við skólann verði teknar til endurskoðunnar. Þeir vilja athuga hvort 
hægt sé að útfæra vinnutímastyttinguna með öðrum hætti en nú er gert, þannig 
að hún nýtist betur sem raunveruleg stytting á vinnutíma. 
Skólanefnd mælir með að sveitarstjórn samþykki erindið. 
 

5. Húsnæðismál skólans / Færanlegar stofur 
Verið er að vinna í að laga og endurinnrétta álmuna sem áður hýsti 
sveitarstjórnarskrifstofurnar svo hún nýtist skólanum.  
 
Búið er að kaupa færanlega kennslustofu til að hýsa frístundarstarf tímabundið 
þ.e. á meðan verið er að klára álmuna sem áður hýsti 
sveitarstjórnarskrifstofurnar. 

 
6. Starfsáætlun skólanefndar og næstu fundir 

Umræða um starfsáætlun skólanefndar færð til næsta fundar. 
Næsti fundur skólanefndar mánudaginn 19. okt. kl. 8.30 

 
7. Önnur mál  

a. Innleiðingarferli með MMS vegna ákvæðis um breytingar á einkunnagjöf 
og gerð vitnisburðar við brautskráningu úr grunnskóla skólaárið 2026-
2027  
 
Í Kerhólsskóla hófst endurskoðun á námsgreinahluta skólanámskrár skólaárið 
2025-2026. Innleiðingar teymi sem leiða átti breytingar á vinnulagi í tengslum 
við skipulag náms, kennslu og námsmats hefur setið fundi undir handleiðslu 
Menntamálastofnunar vegna þessarar vinnu frá því í febrúar 2026 og var á 
dagskrá að halda þeirri vinnu áfram á þessu skólaári.  
 
Í haust setti síðan menntamálaráðuneyti fram bráðabirgðaákvæði um notkun 
talnakvarða í námsmati við lok grunnskóla skólaárið 2026-2027.Ákvæðið 
gildir um einkunnagjöf og gerð vitnisburðar við brautskráningu úr grunnskóla 
skólaárið 2026-2027 og kemur í stað A-D matskvarða og matsviðmiða í 10. 
bekk. 
 
Innleiðingarferlið sem hófst s.l. vetur var þá sett til hliðar en teymið fór þess í 
stað að sitja innleiðingarfundi sem snéru að þessu tiltekna bráðabirgðaákvæði. 
Þeir fundi hafa nú verið settir í bið og bráðabirgðaákvæðið er komið í 
samráðsgátt. Beðið er frekari upplýsinga frá Menntamálastofnun og 
innleiðingaferlið virðist komið í uppnám.Hugmynd er um að teymið og eða 
sveitarstjórn setji inn umsögn við breytinguna í samráðsgátt stjórnvalda.  
 

 
Skólanefnd þakkar stjórnendum, kennurum og öðru starfsfólki fyrir vel unnin störf. 
Þetta var fyrsti fundur nefndarinnar á þessu kjörtímabili. 

Fleira ekki rætt og fundi slitið kl. 11:50. 


	Fundargerð

